
Viðfangsefni þessarar ritgerðar eru varanlegir rekstrarfjármunir í ársreikningum. 

Varanlegir rekstrarfjármunir eru efnislegar eignir sem félag nýtir til framleiðslu á vörum 

eða þjónustu, leigir til annarra félaga eða notar í stjórnunarlegum tilgangi og eru ætlaðir 

til nota í lengur en í eitt tímabil. Alþjóðlegu reikningsskilastaðlarnir eru kynntir ásamt 

reikningsskilaráðinu sem sér um að semja staðlana og viðhalda þeim. IAS 16 er 

alþjóðlegur reikningsskilastaðall sem fjallar um varanlega rekstrarfjármuni og er hann 

helsta umfjöllunarefnið. Staðallinn öðlast lagagildi í ársreikningalögum og er að nær öllu 

leyti í samræmi við aðrar greinar laganna. Lög um tekjuskatt gera aðrar kröfur til afskrifta 

varanlegra rekstrarfjármuna og er gerður samanburður á því. Tekin eru dæmi sem sýna 

mismunandi færslur vegna endurmatshækkana á varanlegum rekstrarfjármunum. Einnig 

eru dæmi um afskriftaraðferðir sem staðallinn samþykkir. Að lokum eru vangaveltur um 

mikilvægi staðalsins í ljósi núverandi efnahagsástands. 


